
 ՄԱՍԻՆ
--------------------------------------------------------------------------------
 
Հիմք ընդունելով «Պետական կառավարչական հիմնարկների մասին» Հայաս​տա​նի Հանրապետու​թյան oրենքի 9-րդ և 11-րդ հոդվածները`
Հայաստանի Հանրա​պե​տության կառավարությունը որոշում է.
1. Հայաստանի Հանրապետության կառավարության 2002 թվականի նոյեմբերի 28-ի «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության արդարադատության նախարարության կանոնադրությունը և աշխատակազմի կառուցվածքը հաստատելու մասին» N 1917-Ն որոշման  մեջ կատարել փոփոխությունները և լրացումները`
1) որաշման N 1 հավելվածում`

ա. 7-րդ կետի «թ» ենթակետը շարադրել հետևյալ նոր խմբագրությամբ`
«թ) սնանկության գործերով կառավարիչների որակավորման կազմակերպում և իրականացում.».

բ. 8-րդ կետում`

1. լրացնել նոր «գ1», «գ2», «գ3», «գ4» և «գ5» եթակետերով հետևյալ բովանդակությամբ.

«գ1 քաղաքացիական կացության ակտերի գրանցման մարմինների գործունեության օրինականության նկատմամբ վերահսկողության իրականացումը. 

գ2 դատական ակտերի հարկադիր կատարման ծառայության գործունեության օրինականության նկատմամբ վերահսկողության իրականացումը.

գ3 քրեակատարողական ծառայության գործունեության օրինականության նկատմամբ վերահսկողության իրականացումը. 

գ4 իրավաբանական անձանց պետական ռեգիuտրի գործակալության գործունեության օրինականության նկատմամբ վերահսկողության իրականացումը.

գ5  դատավորների նկատմամբ կարգապահական վարույթ հարուցելու և վարելու  նախարարի լիազորության իրականացման ապահովումը.».

2. «ը» ենթակետը շարադրել հետևյալ նոր խմբագրությամբ.

«ը) քաղաքացիական կացության ակտերի պետական գրանցման  քաղաքականության, մեթոդոլոգիայի,  հրահանգների մշակում և հաuտատում.».

3.  լրացնել նոր «ը1» և «ը2» ենթակետերով հետևյալ բովանդակությամբ

«ը1 դատական ակտերի հարկադիր կատարման քաղաքականությունը մշակում և մեթոդական ղեկավարում.
ը2 քրեակատարողական ծառայության գործունեության քաղաքականության մշակում և մեթոդական ղեկավարում.».
2) որոշմամբ N 2 հավելվածում «Կառուցվածքային ստորաբաժանումներ» բաժնում կատարել հետևյալ փոփոխությունները. 

1) Հայաստանի Հանրապետության արդարադատության նախարարության աշխատակազմի եվրոինտեգրման վարչությունը, վերահսկողության վարչությունը, նոտարիատի բաժինը և օրենքով նախատեսված առանձին ոչ առևտրային կազմակերպությունների գործունեության օրինականության վերահսկողության տեսչությունը վերակազմավորման միջոցով վերակազմակերպել Հայաստանի Հանրապետության արդարադատության նախարարության աշխատակազմի արդարադատության նախարարության գործառույթների օրենսդրական ապահովման վարչության` հիմնարկի կառուցվածքային ստորաբաժանման կարգավիճակով, դիմում-բողոքների և դատական ներկայացուցչության բաժնի` հիմնարկի կառուցվածքային ստորաբաժանման կարգավիճակով, ներքին աուդիտի բաժնի` հիմնարկի կառուցվածքային ստորաբաժանման կարգավիճակով և օրինականության վերահսկողության տեսչության` հիմնարկի առանձնացված ստորաբաժանման կարգավիճակով:

3. Այդ կապակցությամբ որոշման N 2 հավելվածը շարադրել նոր խմբագրությամբ` համաձայն հավելվածի:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Հավելված 

 ՀՀ կառավարության 2011 թվականի

ապրիլի    -ի  N         -Ն որոշման
«Հավելված N 2

 ՀՀ կառավարության 2002 թվականի

նոյեմբերի 28-ի N 1917-Ն որոշման
Կ Ա Ռ ՈՒ Ց Վ Ա Ծ Ք
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ
 
I. Կառուցվածքային ստորաբաժանումներ

    
 1. Վարչություններ
Միջազգային իրավական հարաբերությունների վարչություն 
Մարդու իրավունքների եվրոպական դատարանի հետ կապերի վարչություն

Oրենuդրության վերլուծության և կատարելագործման վարչություն

Արդարադատության նախարարության գործառույթների օրենսդրական ապահովման վարչություն 
2. Բաժիններ
 
Անձնակազմի կառավարման բաժին
Տնտեuական բաժին
Հաշվապահական հաշվառման բաժին
Ֆինանuական բաժին
Տեղեկատվության եւ հաuարակայնության հետ կապերի բաժին
Քարտուղարություն
Դիմում-բողոքների և դատական ներկայացուցչության բաժին 
Ներքին աուդիտի բաժին  

II. Առանձնացված uտորաբաժանումներ
 
Քաղաքացիական կացության ակտերի գրանցման գործակալություն
Իրավաբանական անձանց պետական ռեգիuտրի գործակալություն
Իրավական ակտերի փորձաքննության գործակալություն
Քրեակատարողական ծառայություն
Դատական ակտերի հարկադիր կատարման ծառայություն
Օրինականության վերահսկողության տեսչություն 
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՐՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

ՀՀ կառավարության 2002 թվականի նոյեմբերի 28-ի n 1917-ն որոշման մեջ փոփոխությունների կատարման անհրաժեշտությունը պայմանավորված է երկու խումբ գործոններով.

1. ՀՀ օրենքներով և իրավական այլ ակտերով արդարադատության նախարարությանը վերապահված գործառույթների հստակեցման անհրաժեշտություն նախարարության կանոնադրության մեջ. 
2. Նախարարությանը  վերապահված գործառույթների արդյունավետ իրականացման նպատակով նախարարության աշխատակազմի կառուցվածքում համապատասխան կառուցվածքային միավորների ապահովում: 

1. ՀՀ կառավարության 2002 թվականի նոյեմբերի 28-ի N 1917-Ն որոշման Հավելված N 1-ով նախատեսված ՀՀ արդարադատության նախարարության կանոնադրության 8-րդ կետը սահմանում է նախարարության նպատակների և խնդիրների իրականացման համար` Հայաստանի Հանրապետության oրենսդրությամբ սահմանված կարգով իրականացվող գործառույթները: Այդուհանդերձ, ՀՀ օրենքներով և իրավական այլ ակտերով նախատեսված մի շարք գործառույթների արտացոլումը նախարարության կանոնադրության մեջ թերի է:  Անհրաժեշտ է կանոնադրության 8-րդ կետում լրացնել նոր գ.1), գ.2), գ.3), գ.4) և գ.5) ենթակետեր` ամրագրելով քաղաքացիական կացության ակտերի գրանցման մարմինների, դատական ակտերի հարկադիր կատարման ծառայության, քրեակատարողական ծառայության, իրավաբանական անձանց պետական ռեգիuտրի գործակալության գործունեության օրինականության նկատմամբ վերահսկողության իրականացման նախարարության գործառույթները, ինչպես նաև ՀՀ դատական օրենսգրքից բխող դատավորների նկատմամբ կարգապահական վարույթ հարուցելու և վարելու  նախարարի լիազորության իրականացման ապահովման գործառույթը:  

Ավելին, «Սնանկության մասին» ՀՀ օրենքում 2010թ. դեկտեմբերի 22-ին կատարված փոփոխություններով վերացվել է սննակության կառավարիչների լիցենզավորման ինստիտուտը և սահմանվել է վերջիններիս որակավորման կարգ,  որի պայմաններում նախարարության կանոնադրության 7-րդ կետի թ) ենթակետում նշված «անվճարունակության գործերով կառավարիչների լիցենզավորման և լիցենզիայի պահանջների կատարման նկատմամբ վերահսկողության ապահովման» նախարարության խնդիրը անհրաժեշտ է վերաշարադրել որպես «սնանկության գործերով կառավարիչների որակավորման կազմակերպում և իրականացում»: 

2. ՀՀ կառավարության  վերոհիշյալ որոշման N 2 հավելվածով  հաստատված Հայաստանի Հանրապետության արդարադատության նախարարության աշխատակազմի կառուցվածքում առաջարկվող փոփոխությունները բխում են ինչպես գործանական անհրաժեշտությամբ պայմանավորված կազմակերպչական արդյունավետության բարձրացման նկատառումներից, այնպես էր ՀՀ իրավական ակտերի պահանջներին  համապատասխանության ապահովման նկատառումներից: Այսպես, նախարարության աշխատակազմի մի շարք ստորաբաժանումների վերակազմավորման միջոցով վերակազմակերպումը պայմանավորված է ստորև ներկայացվող մի շարք հանգամանքներով.

1. Առաջարկվող կառուցվածքային փոփոխությունների զգալի մասը պայմանավորված է պետական կառավարչական հիմնարկի կառուցվածքը համապատասխան ստորաբաժանումների գործառութային տարանջատման սկզբունքով պայմանավորելու անհրաժեշտությամբ, որի պայմաններում պետք է առանձնացվեն մասնավորապես քաղաքականության մշակման, վերահսկողական և ծառայությունների մատուցման գործառույթներ իրականացնող կառուցվածքային և առանձնացված կառուցվածքային միավորները:

Այսպես, «Նոտարիատի մասին», «Քրեակատարողական ծառայության մասին», «Դատական ակտերի հարկադիր կատարումն ապահովող ծառայության մասին», «Քաղաքացիական կացության ակտերի մասին» և  Հայաստանի Հանրապետության այլ օրենքներով ու իրավական ակտերով ՀՀ արդարադատության նախարարությանը վերպահված են, ինչպես ոլորտի քաղաքականության, գործառնության մեթոդոլոգիայի մշակման, հրահանգների հաստատման, այնպես էլ  իրավական ակտերի պահանջների պահպանման նկատմամբ վերահսկողության,  կարգապահական վարույթների հարուցման և պատասխանատվության միջոցների կիրառման գործառույթներ:  Այս առումով, քաղաքականության մշակման և վերահսկողական գործառույթների կենտրոնացումը մեկ կառուցվածքային ստորաբաժման մեջ առաջացնում է  կառուցվածքային միավորների մասնագիտացման, աշխատանքի ծավալների, հնարավոր կառուպցիոն ռիսկերի և աշխատանքի արդյունավետ կազմակերպման հետ կապված այլ խնդիրներ: Նախարարության աշխատակազմի կառուցվածքում առաջարկվող փոփոխությունները, նախ և առաջ միտված են հենց գործառութային տարանջատման խնդիրների լուծմանը: 

Այսպես, առաջարկվող, փոփոխությունների արդյունքում, նոտարիատի, քաղաքացիական կացության ակտերի գրանցման, իրավաբանական անձանց պետական գրանցման, դատական ակտերի հարկադիր կատարման և քրեակատարողական ծառայության ոլորտների իրավական քաղաքականության մշակման առանձին գործառույթների իրականացումը ապահովելու է  նոր` Արդարադատության նախարարության գործառույթների օրենսդրական ապահովման վարչությունը:
Մինչդեռ, առանձին ոլորտներում նախարարությանը վերապահված վերահսկողական գործառույթների համակարգված և մասնագիտական պատշաճ մակարդակով իրականացումը ապահովելու նպատակով առաջարկվում է ստեղծել Օրինականության վերահսկողության տեսչություն: Տեuչության նպատակները և խնդիրներն են հանդիսանալու Հայաստանի Հանրապետության օրենքներով և իրավական այլ ակտերով արդարադատության նախարարությանը վերապահված իրավասությունների սահմաններում`
1) Ոչ առևտրային կազմակերպությունների կողմից Հայաuտանի Հանրապետությունում գործող իրավական ակտերի պահանջների կատարման ապահովումը, խախտման դեպքերի հայտնաբերումը,  ֆինանսական գործունեության թափանցիկության բարձրացումը.

2) Նոտարների կողմից իրականացվող նոտարական կամ այլ գործողությունների կատարման օրինականության նկատմամբ վերահսկողության իրականացումը. 

3) Քաղաքացիական կացության ակտերի գրանցման մարմինների գործունեության օրինականության նկատմամբ վերահսկողության իրականացումը. 

4) Դատական ակտերի հարկադիր կատարման ծառայության գործունեության օրինականության նկատմամբ վերահսկողության իրականացումը.

5) Քրեակատարողական ծառայության գործունեության օրինականության նկատմամբ վերահսկողության իրականացումը. 

6) 
Իրավաբանական անձանց պետական ռեգիuտրի գործակալության գործունեության օրինականության նկատմամբ վերահսկողության իրականացումը.

7) Դատավորների նկատմամբ կարգապահական վարույթ հարուցելու և վարելու  նախարարի լիազորության իրականացման ապահովումը:

2. Նախարարությանը վերապահված վերահսկողական  գործառույթներից զատ, «Ներքին աուդիտի մասին» 2010 թվականի դեկտեմբերի 22-ի ՀՀ օրենքին համապատասխան, արդարադատության նախարարության աշխատակազմի գործունեության ֆինանսական կառավարմանը և  հսկողությանն առնչվող բոլոր գործառույթների  կատարումն ապահովելու նպատակով առաջարկվում է ստեղծել Ներքին աուդիտի բաժին` նախարարության կառուցվածքային ստորաժաբանման կարգավիճակով:  

3. Վերոշարադրյալ գործառութային վերաբաշման և նոր կառուցվածքային ու  առանձնացված ստորաբաժանումների ստեղծման արդյունքում, նախարարության աշխատակազմի ստորաբաժանում հանդիսացող առանձին միավորների գոյությունը սպառում է իրենց առջև դրված խնդիրների լուծման համար որպես ստորաբաժանում գոյություն ունենալու նպատակահարմարությունը: Աշխատանքի օպտիմալ բաշխման տեսանկյունից առավել նպատակահարմար է նշված ստորաբաժանումներին վերապահված գործառույթների իրականացումը նախարարության կառուցվածքային մեկ այլ միավորի կազմում: Նշված հանգամանքներով են պայմանավորված մասնավորապես նախարարության կառուցվածքային ստորաբաժանում հանդիսացող Եվրաինտեգրման վարչության, Վերահսկողության վարչության, Նոտարիատի բաժնի և առանձնացված ստորաբաժանում հանդիսացող Օրենքով նախատեսված առանձին ոչ առևտրային կազմակերպությունների գործունեության օրինականության վերահսկողության տեսչության վերաազմակերպման անհրաժեշտությունը:  
Հայաստանի Հանրապետության արդարադատության նախարարության աշխատակազմի առաջարկվող կառուցվածքը թույլ է տալիս կատարել աշխատանքային ծանրաբեռվածության ճիշտ բաշխում նախարարության աշխատակազմի կառուցվածքային միավորների միջև, ինչը նպաստելու է այդ ստորաբաժանումների պատշաճ մասնագիտացմանը, աշխատանքի արդյունավետության և որակի  բարձրացմանը, նախարարության կառուցվածքային միավորների աշխատանքի գնահատման և վերահսկողության մեխանիզմների ադյունավետ գործառնությանը:
ՏԵՂԵԿԱՆՔ N 1
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ
 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաuտանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ փոփոխություններ և լրացումներ կատարելու մասին՚ ՀՀ կառավարության որոշման նախագծի ընդունման կապակցությամբ անհրաժեշտություն է առաջանալու համապատասխան փոփոխություններ կատարել Հայաuտանի Հանրապետության կառավարության 2010 թվականի օգոստոսի 5-ի թիվ 1042-Ն որոշման մեջ: 

ՏԵՂԵԿԱՆՔ N 2
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ
 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաuտանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։

